
	1. ՀՀ վարչապետի աշխատակազմ
	22.01.2024 թ.

	
	N 02/06.7/1759-2024

	[bookmark: _GoBack]1.    Նախագծի վերնագրում  և տեքստում «ֆիզիկական կրթության» բառերն առաջարկում ենք փոխարինել «ֆիզիկական կուլտուրայի» բառերով՝ «Ֆիզիկական կուլտուրայի և սպորտի» մասին օրենքով նախատեսված  «ֆիզիկական կուլտուրա» հասկացությանը համապատասխան (առնվազն հստակեցնել, թե ինչ է ի նկատի առնվում «ֆիզիկական կրթություն» հասկացության տակ)։
	Ընդունվել է.
կատարվել են համապատասխան փոփոխություններ






	2.    Նախագծի 1-ին հոդվածի 1-ին մասի՝ 
1)    1-ին կետում առաջարկում ենք հստակեցնել, թե կոնկրետ որ կազմակերպություններն են ի նկատի առնվում «մարզական միավորումներ»-ի տակ, ինչպես նաև, թե կոնկրետ ինչ «տեղեկությունների փոխանակման» մասին է խոսքը։ Դիտարկումը վերաբերում է նաև 4-րդ և 6-րդ հոդվածներում նշված սպորտային, մարզական միավորումներին.
	Ընդունվել է.
կատարվել են համապատասխան փոփոխություններ


	2)    3-րդ կետում առաջարկում ենք հստակեցնել, թե ինչ է ի նկատի առնվում «....ֆիզիկական կրթության և սպորտի միջոցով բնակչության վերականգնման...» տակ.
	Ընդունվել է.
կատարվել են համապատասխան փոփոխություններ


	3)    4-րդ կետում «սպորտով որպես գիտությամբ և մանկավարժությամբ զբաղվող անձանց» բառերն առաջարկում ենք փոխարինել «սպորտի  ոլորտում  գիտական և մանկավարժական գործունեություն իրականացնող անձանց» բառերով.

	Ընդունվել է.
կատարվել է փոփոխություն


	4)    6-րդ կետում առաջարկում ենք հստակեցնել, թե ինչ է ի նկատի առնվում «սպորտային ախտորոշման» և «կենսաբանական օգնության» տակ։

	Ընդունվել է.
կատարվել է համապատասխան  փոփոխություն

Պարզաբանում. «կենսաբանական   օգնություն» տերմինը կիրառում է որպես մարզիկների համապատասխան սննդակարգի, վիտամինային կոմպլեքսների նշանակումը և այլն:


	3.    Նախագծի 9-րդ հոդվածում «համանման» բառն առաջարկում ենք փոխարինել «ևս հինգ տարի» բառերով։
	Ընդունվել է.
կատարվել է համապատասխան  փոփոխություն


	4. Հաշվի առնելով, որ ԿԳՄՍ նախարարության ուղեկցող գրության մեջ նշվում է, որ նախագիծը ներկայացվել է ղեկավարվելով «Միջազգային պայմանագրերի մասին» օրենքի (այսուհետ՝ օրենք) 4-րդ հոդվածի դրույթներով՝ հարկ է ի նկատի ունենալ, որ  օրենքի 4-րդ հոդվածի համաձայն միջազգային պայմանագրի կնքման առաջարկությունը վարչապետին է ներկայացնում իրավասու մարմինը՝ հիմնավորելով դրա կնքման  նպատակահարմարությունը և կցելով ՀՀ արտաքին գործերի նախարարության եզրակացությունը միջազգային պայմանագրի կնքման արտաքին քաղաքական նպատակահարմարության մասին կամ կարգավորման ենթակա հարաբերությունները իրավաբանական պարտադիր ուժ չունեցող միջազգային բնույթի այլ փաստաթղթով կնքելու նպատակահարմարության մասին: Իրավաբանական պարտադիր ուժ չունեցող միջազգային բնույթի փաստաթղթերի կնքման ընթացակարգերը սահմանում է Կառավարությունը։
ՀՀ կառավարության 2023 թվականի հունվարի 26-ի N 110-Ն որոշման  (այսուհետ՝ որոշում) հավելվածի 7-8-րդ կետերի համաձայն   իրավասու մարմինը միջազգային բնույթի փաստաթղթի նախագիծը՝ հայերեն թարգմանությամբ, դրա ստորագրման հիմնավորմամբ ներկայացնում է ՀՀ արտաքին գործերի նախարարություն՝ ստորագրման արտաքին քաղաքական նպատակահարմարության վերաբերյալ եզրակացություն ստանալու նպատակով։ ՀՀ արտաքին գործերի նախարարության դրական եզրակացությունը ստանալուց հետո իրավասու մարմինը միջազգային բնույթի փաստաթղթի նախագիծը ներկայացնում է ՀՀ արդարադատության նախարարություն, ՀՀ ֆինանսների նախարարություն, պետական գույքի կառավարման ոլորտի լիազորված մարմին, ինչպես նաև, անհրաժեշտության դեպքում, այլ շահագրգիռ պետական մարմիններ։ Որոշման 13-րդ կետի համաձայն իրավասու մարմինը համապատասխան եզրակացությունները, ինչպես նաև այլ շահագրգիռ պետական մարմինների կարծիքները ստանալուց հետո դիմում է ՀՀ արտաքին գործերի նախարարություն՝ փաստաթղթի միջազգային պայմանագիր լինելու կամ կարգավորման ենթակա հարաբերությունները միջազգային բնույթի փաստաթղթով կնքելու վերաբերյալ եզրակացություն ստանալու համար: Հաշվի առնելով վերոհիշյալ կարգավորումները,  հարկ է նշել, որ նախագծին կից բացակայում են  վերը նշված մարմինների  (արդարադատության և ֆինանսների նախարարություններ, պետական գույքի կառավարման ոլորտի լիազորված մարմին) եզրակացությունները, ինչպես նաև շահագրգիռ մարմինների կարծիքները (հատկապես կարևորում ենք առողջապահության նախարարության կարծիքը)։ Միաժամանակ, արտաքին գործերի նախարարության կից եզրակացության մեջ չի հստակեցվում փաստաթղթի միջազգային պայմանագիր կամ միջազգային բնույթի փաստաթուղթ լինելու վերաբերյալ։ 

	Ամբողջական փաթեթը կցվում է


	2. ՀՀ առողջապահության նախարարություն
	30.01.2024 թ.

	
	N ԱԱ/10.1/2471-2024

	Հայտնում եմ, որ Առողջապահության նախարարությունը «ՀՀ կրթության, գիտության, մշակույթի և սպորտի նախարարության և Բրազիլիայի Դաշնային Հանրապետության սպորտի նախարարության միջև ֆիզիկական կուլտուրայի և սպորտի ոլորտում համագործակցության մասին» փոխըմբռնման հուշագրի նախագծի վերաբերյալ իր լիազորության շրջանակում առաջարկություն և դիտողություն չունի:
	Ընդունվել է


	3. ՀՀ արդարադատության նախարարություն
	19.02.2024 թ.

	
	N //6407-2024

	Նախագիծը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր: Միաժամանակ հայտնում եմ, որ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Նախագիծը ենթակա կլինի վավերացման ՀՀ Սահմանադրության 116-րդ հոդվածի  1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:
	Ընդունվել է







	4. ՀՀ արտաքին գործերի նախարարություն
	28.02.2024 թ.

	
	N 1111/10773-24

	Առաջնորդվելով «Միջազգային պայմանագրերի մասին» օրենքի 5-րդ հոդվածի 2-ին կետի դրույթներով՝ կից ներկայացնում ենք «Հայաստանի Հանրապետության կրթության, գիտության, մշակույթի և սպորտի նախարարության և Բրազիլիայի Դաշնային Հանրապետության սպորտի նախարարության միջև ֆիզիկական կուլտուրայի և սպորտի ոլորտում համագործակցության մասին» փոխըմբռնման հուշագրի ստորագրման արտաքին քաղաքական նպատակահարմարության և Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին դրա համապատասխանության մասին եզրակացությունը: Միաժամանակ ներկայացնում ենք ԱԳ նախարարության առաջարկությունները (trackchanges ձևաչափով)՝  վերոնշյալ փոխըմբռնման հուշագրի նախագծի առնչությամբ:
	Ընդունվել է


	5. ՀՀ ֆինանսների նախարարություն
	10.05.2024 թ.

	
	N 04/5-2/9621-2024

	«Հայաստանի Հանրապետության կրթության, գիտության, մշակույթի և սպորտի նախարարության և Բրազիլիայի Դաշնային Հանրապետության սպորտի նախարարության միջև ֆիզիկական կուլտուրայի և սպորտի ոլորտում համագործակցության մասին փոխըմբռնման հուշագր» նախագծում առկա են Հայաստանի Հանրապետության համար ֆինանսական պարտավորություններ նախատեսող, մասնավորապես՝ պետական բյուջեի ծախսերի ավելացման հանգեցնող դրույթներ (Հոդվածներ՝ 1, 4):
	Ընդունվել է


	6. Պետական գույքի կառավարման կոմիտե
	13.12.2024 թ.

	
	N 01/12.7/7941-2024

	«Հայաստանի Հանրապետության կրթության, գիտության, մշակույթի և սպորտի նախարարության և Բրազիլիայի Դաշնային Հանրապետության սպորտի նախարարության միջև ֆիզիկական կուլտուրայի և սպորտի ոլորտում համագործակցության մասին» փոխըմբռնման հուշագրի նախագծով «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է




